
REPUBLIKA E SHQIPËRISË

V E N D I M

PËR LIRIMIN E NJË ANËTARI TË KZAZ-së Nr.32, PËR ZGJEDHJET E ORGANEVE TË QEVERISJES VENDORE TË DATËS 8 MAJ 2011   
Komisioni Qendror i Zgjedhjeve në mbledhjen e datës 16.04.2011, me pjesëmarrjen e:

Zv.kryetar

Artan

LAZAJ-


Anëtar
Hysen 
OSMANAJ-


Anëtar
Klement
ZGURI-


Anëtar

Vera

SHTJEFNI-

shqyrtoi çështjen me 

OBJEKT: 
Për lirimin e një anëtari të KZAZ-së Nr.32, për zgjedhjet e organeve të qeverisjes vendore të datës 8 Maj 2011.

BAZA LIGJORE:     
Neni 21, pika 1, dhe 11, neni 32, pika 2 gërma a, të ligjit nr.10019, datë 29.12.2008 “Kodi Zgjedhor i Republikës së Shqipërisë”, 
KQZ pasi shqyrtoi dokumentacionin dhe propozimet e paraqitura nga partitë politike,

V Ë R E N
Partia Demokratike me shkresën Nr.3011 Prot, datë 15.04.2011 ka kërkuar lirimin e znj.  Natalia Velo nga detyra e anetarit të KZAZ-së Nr.32 për shkak se është në kushtet e papajtueshmërisë së detyrës së saj pas regjistrimit në listat shumemërore të Partisë Socialiste të Shqipërisë në Bashkinë Pogradec. Komisioni Qendror i Zgjedhjeve me Vendimin Nr. 233, datë 31.03.2011 ka emëruar anëtarët e KZAZ-ve të propozuar nga Partia Socialiste e Shqipërisë. Sipas këtij vendimi znj.Natalia Velo është emëruar anëtar i KZAZ-së Nr.32, Qarku Korçë. Gjithashtu KQZ-ja me propozim të KZAZ-së Nr.32 e ka emëruar znj.Natalia Velo si kryetar të KZAZ-së Nr.32, Qarku Korçë. 
KZAZ-ja Nr.32 me vendimin Nr.104, datë 31.03.2011 ka regjistruar listën shumemërore të Partisë Socialiste për Bashkinë Pogradec. Në këtë listë shumemërore numri gjashtë i kësaj liste është znj.Natalia Velo e cila është njëkohësisht dhe Kryetare e KZAZ-së Nr.32. Nga verifikimi i dokumentacionit që është depozituar në KQZ rezulton që është i njëjti person. Kodi Zgjedhor  në nenin 32 pika 2 germa a, ka përcaktuar që anëtarët dhe sekretari i KZAZ-së lirohen nga detyra me vendim të KQZ-së kur kanë marëdhënie krushqie të afërt ose gjinie deri ne shkallë të katërt me ndonjërin nga kandidatët në zonë. Në rastin konkret znj.Natalia Velo është kandidate në zonën zgjedhore në të cilën është dhe Kryetare e komisionit i cili administron procesin zgjedhor. 
Në këto kushte pozicioni i saj në këtë detyrë është i papajtueshëm për shkak të regjistrimit të saj si kandidate në listat shumemërore të Partisë Socialiste të Shqipërisë për zgjedhjet e organeve të qeverisjes vendore të datës 8 Maj 2011.

PËR KËTO ARSYE
Bazuar në nenin 21, pika 1, nenin 32, pika 2 gërma a, të ligjit nr.10019, datë 29.12.2008 “Kodi Zgjedhor i Republikës së Shqipërisë” Komisoni Qendror i Zgjedhjeve:

V E N D 0 S I:
1. Të lirojë znj. Natalia Velo nga detyra e anëtares së KZAZ-së Nr.32, Qarku Korçë.
2. Ky vendim hyn nё fuqi menjёherё.

